
Ushbu koʻrsatmada umumta’lim maktablarining boshlang‘ich sinflarida tabiatshunoslik darslarini o‘qitishda interfaol metodlardan foydalanish  yuzasidan uslubiy tavsiyalar berilgan.

  Uslubiy koʻrsatma  Samarqand davlat universiteti huzuridagi  Xalq ta’limi xodimlarini qayta tayyorlash va ularning malakasini oshirish hududiy markazi Ilmiy kengashining  2018-yil _ sentabr ___- sonli yigʻilish  qarori bilan nashrga tavsiya etilgan. 

Kirish
Ma’lumki, ta’lim jarayonida innovatsion texnologiyalar va interfaol metodlarni tadbiq etish ta’lim samaradorligi ta’minlovchi omillardir. Boisi, bunday metodlarni qo‘llash ta’lim samaradorligi va ta’sirchanligini oshiradi. O‘quvchilarning o‘qish motivlarini o‘stiradi.

Ta’limni tashkil etishni asosiy shakli dars bo‘lib, uning samaradorligi o‘qituvchiga bogʻliqdir. Ta’lim samaradorligini ta’minlovchi texnologiyalarni o‘quv jarayoniga tadbiq etish esa o‘qituvchining pedagogik mahoratiga bogʻliqdir. O‘qituvchi ta’lim shakllari va ta’limda qo‘llaniladigan usul hamda vositalarning dars mazmuniga muvofiq to‘gʻri tanlash kerak.

Dars loyihasini tuzishda o‘qituvchi o‘zining ish shakllari va o‘quvchilarning ko‘nikmani egallash jarayonidagi ishlar doirasini aniq belgilab olishi lozim. Shuningdek, u qanday o‘qitish metodlaridan foydalanishi ham muhim ahamiyatga ega. Bunda ko‘proq interfaol metodlarga e’tiborni qaratish ta’lim samaradorligini oshiradi.

Interfaol tushunchasi inglizcha «interact», «inter» - «birgalikda», «act» - «harakat qilish» ma’nosini anglatadi.

Interfaol o‘qitish usullarini barchasida o‘qituvchi va o‘quvchi o‘rtasidagi hamkorlik harakatini amalga oshirish ko‘zda tutiladi. Hozirgi kunda asosiy uslubiy innovasiyalar interfaol o‘qitish usullarni qo‘llash bilan bogʻliqdir.

Innovatsiya so‘zining ma’nosiga e’tibor bersak, u inglizcha   „innovation“ – „yangilik yaratish“ demakdir. Ya’ni, an’anaviy ta’limdagi kabi bir xil shablonlar asosida emas, balki yangiliklar asosida ta’lim jarayonining ta’sirchanligini oshirishga qaratilgan ish shaklidan foydalanish demakdir. Ta’limda pedagogik texnologiyalarga asoslangan va innovatsiyaga intilish, o‘quvchilarni faollashtirishga qaratilgan interfaol metodlardan foydalanish ta’lim maqsadini samarali amalga oshirishga yordam beradi. 

Pedagogik texnologiyalar o‘qituvchi bilan o‘quvchining faol munosabati, bir-birini to‘liq tushunishlariga asoslanadi. Pedagogik texnologiyalarni o‘quv jarayoniga joriy etishning tub maqsadi – dars qaysi shaklda bo‘lmasin, qayerda o‘tkazilmasin darsda o‘qituvchi va o‘quvchining hamkorlikda  ishlashni tashkil etishdir.     

Ta’lim jarayonida boshlangʻich sinf o‘quvchilarining o‘qish motivini rivojlantirish katta ahamiyatga ega. Chunki motiv o‘quvchilarni ta’lim jarayoniga qiziqtiradi, darsga faol qiziqishiga, bilimlarni puxta egallashga undaydi. Pedagogik texnologiyalar o‘qish motivini rivojlantirishga katta yordam beradi. O‘quvchilarni egallagan nazariy bilimlarini amaliyotga joriy etish bo‘yicha ko‘nikma va malakalarini oshirishga imkon yaratadi.

Interfaol  metodlar orqali o‘quvchi faoliyatini faollashtirish
Interfaol metod – ta’lim jarayonida o‘qituvchi va o‘quvchilar o‘rtasidagi faollikni oshirish orqali ularning o‘zaro harakati ta’sir ostida bilimlarni o‘zlashtirishni kafolatlash, shaxsiy sifatlarni rivojlanishiga xizmat qiladi.Ushbu usullarni qo‘llash dars sifati va samaradorligini oshirishga yordam beradi. Uning asosiy mezonlari– norasmiy  bahs– munozaralar o‘tkazish, o‘quv materialini erkin bayon etish, mustaqil o‘qish,o‘rganish, seminarlar o‘tkazish, o‘quvchilarni tashabbus ko‘rsatishlariga imkoniyatlar yaratilishi, kichik guruh, katta guruh, sinf jamoasi bo‘lib ishlash uchun topshiriq, vazifalar berish, yozma ishlar bajarish va boshqalarda iborat.

Interfaollik, bu – o‘zaro ikki kishi faolligi, ya’ni, bundan  o‘quv- biluv jarayoni o‘zaro suhbat tariqasida dialog shaklida (kompyuter aloqasi) yoki o‘qituvchi – o‘quvchilarning o `zaro  muloqotlari asosida kechadi. Interfaollik – o‘zaro faollik, harakat, ta’sirchanlik, o‘quvchi – o‘qituvchi, o‘quvchi – o‘quvchi (subyekti –subyekti) suhbatlarida sodir bo‘ladi. Interfaol metodlarning bosh maqsadi -  o‘quv jarayoni  uchun eng qulay muhit va vaziyat yaratish orqali o‘quvchining faol, erkin, ijodiy fikr yuritish, uni ehtiyoj, qiziqishlari, ichki imkoniyatlarni ishga solishga muhit yaratish. Bunday darslar shunday kechadiki, bu jarayonda bironta ham o‘quvchi chetda qolmay, eshitgan, o‘qigan, ko‘rgan bilgan fikr mulohazalarini ochiq oydin bildirish imkoniyatlariga ega bo‘ladilar. O‘zaro fikr almashish jarayoni hosil bo‘ladi. Bolalarda bilim olishga havas, qiziqish ortadi, o‘zaro do‘stona munosabatlar shakllanadi . 

Interfaol ta’lim o‘z xususiyatiga ko‘ra didaktik  o‘yinlar orqali  evristik (fikrlash, izlash, topish) suhbat – dars jarayonini loyihalash orqali muammoli vaziyatni hosil  qilish va yechish orqali kreativ (ijodkorlik) asosida  axborot kommunikatsion texnologialar yordamida amalga oshirish metodlarini o‘z ichiga oladi. 

Axborot kommunikatsion texnologiyalar asosida ta’lim o‘z navbatida kompyuter dasturlari yordamida o‘qitish, masofadan o‘qitish, internet tarmoqlari asosida o‘qitish, media  ta’lim metodlaridan  iborat.

Boshlang‘ich ta’limda o‘quvchilarning  yosh hususiyatlari, savodxonlik darajalari, shaxsiy tabiyatlariga ko‘ra didaktik o‘yinlar orqali evristik suhbatlar loyihalashtirish asosidagi metodlar keng qo‘llanilmoqda. Agar o‘qitish jarayonida har bir o‘quvchi o‘zining o‘zlashtirish imkoniyati darajasida topshiriqlar olib ishlaganida  u yuqori sifat va samaradorlikni ta’minlagan bo‘lar edi. Bunday holatni  faqat tabaqalashtirgan ta’lim orqaligina amalga oshirish mumkin. Endi ta’lim jarayonlarini didaktik o‘yinlar orqali amallarga oshirish haqida fikr yuritamiz: 

Interfaol o‘yinli metodlar o‘quvchi faoliyatini faollashtirish va jadallashtirishga asoslangan. Ular o‘quvchi shaxsidagi ijodiy imkoniyatlarini ro‘yobga chiqarish va rivojlantirishning amaliy yechimlarini aniqlash va amalga oshirishda katta ahamiyatga ega. 

Interfaol  o‘yinlarning asosiy  turlari: intellekual (aqlli) va harakatli hamda aralash o‘yinlardan iborat. Bular  o‘quvchilarda aqliy, jismoniy, axloqiy, ma’naviy, ma’rifiy, psixologik, estetik, badiiy, tadbirkorlik, bunyodkorlik, mehnat, kasbiy ko‘nikmalarni  rivojlanishiga  yordam beradi .

Interfaol  metod o‘quvchini ichki imkoniyatlarini ishga tushishiga, o‘ylashga, erkin fikr yuritishga, muloqotga, ijodkorlikka yetaklaydi. Ayniqsa, unda atrof –muhit, hayotni bilishga qiziqish  ortadi, uchragan qiyinchilik, to‘siqlarni qanday yengish va tanqidiy fikrlash ko‘nikmalarini shakllantiradi.
Ta’lim va  tarbiya jarayonida asosan o‘quvchilarda ta’lim olish motivlarini, ularni turi yo‘lanishlardagi qobiliyat va qiziqishlarini oshiradigan, biror kasbga moyilliklarini ko‘rsatadigan, interfaollikkka asoslangan didaktik o‘yinlardan  foydalanish  maqsadga muvofiqdir.  

Interfaol o‘yinlar nazariy, amaliy, jismoniy, rolli, ishchanlik va boshqa yo‘nalishdagi turlarga ajratiladi. Ular o‘quvchilarda talil qilish,hisoblash, o‘lchash, yasash, sinash, kuzatish, solishtirish, xulosa chiqarish, mutaqil qaror qaabul qilish, guruh yoki mustaqil jamoa tarkibida ishlash,nutq o‘stirish, til o‘rgatish yangi bilimlar olish faoliyatlarini rivojlantiradi.

Umumiy o‘yinlar nazariyasiga ko‘ra, mavjud barcha o‘yin turlarini tasniflashga ularni funksional, mavzuli, konstruktiv, didaktik , sport va harbiy o‘yinlarga ajratiladi.

Interfaol o‘yin turlarini tanlashda quyidagi mezonlarga rioya qilish yaxshi natijalar beradi:
-ishtirokchilarni tarkibi bo‘yicha, ya’ni o‘g‘il bolalar, qiz bolalar yoki arlash guruhlar uchun o‘yinlar; 

-ishtirokchilarning soni bo‘yicha –yakka, juftlikda, kichik guruh, katta guruh, sinf jamoasi, sinflararo va ommaviy tarzdagi o‘yinlar;
- o‘yin jarayoni bo‘yicha  fikrlash, o‘ylash, topag‘onlik, harakatlar asoslangan, musobaqa va boshqalarga  yo‘naltirilgan;
-vaqt me’yori bo‘yicha –dars, mashg‘ulot vaqtining reja bo‘yicha ajratilgan qismi, o‘yin maqsadiga erishguncha, g‘oliblar aniqlanguncha davom etadigan o‘yinlar.

Bularning bari o‘quvchilarga fanlararo bog‘liqlikni o‘rgatish orqali ularda olam tuzilishini ilmiy asoslarini to‘liq idrok etish va ilmiy dunyoqarashlarini shakllantirish, ijodiy tafakkurlarini rivojlantirishga xizmat qiladi. 

[image: image2]
     Quyida atrofimizdagi olam va tabiatshunoslik darslarida ”Venn daigarammasi” texnolgoiyasidan foydalanish haqida tavsiyalar keltiriladi. 
”Venn diagrammasi” texnologiyasining tasnifi

                           
 Texnologiyani qoʻllash bosqichlari.

Interfaol metodlar orqali tashkil etilgan bir soatlik namunaviy dars ishlanmasi

Darsning texnologik xaritasi

	            Mavzu: Ufq va uning asosiy tomonlari 

	Soatlar soni:  1 soat (45 daqiqa)

	Mavzuning qisqacha bayoni: 
Ochiq va tekis joyga chiqib, tevarak-atrofga qarasak, Yer yuzining aylana chiziq bilan chegaralangan qismini ko‘ramiz. Ana shu qismni doiraga o‘xshatish mumkin. Ufqni aylana shaklidagi ufq chizig‘i chegaralab turadi.Yer shar shaklida bo‘lgani uchun ham ufq chizig‘ining uzoqligi chegaralangan. Ochiq va tekis joyda bizga 4 km uzoqlikkacha bo‘lgan joylar ko‘rinadi. 

	O‘quv jarayonining metodlari:

Metod:  interfaol metodlar, suhbat, savol – javob, didaktik o‘yinlar, tushuntirish, muammoli izlanish, munozara.

Shakl: Noan’anaviy, kichik guruhlarda,  jamoa bo‘lib va individual ishlash.

Nazorat: dars davomida faol qatnashgan o‘quvchilarni nazorat qilib borish.

Baholash: O‘quvchilarni dars davomida to‘plagan rag‘bat kartochkalariga asoslanib, baholanadi.

	DARSNING MAQSADI:

	a) ta’limiy – o‘quvchilarga ufq, ufqning asosiy tomonlari, asosiy tomonlarni aniqlash usullari haqida tushuncha berish.

b) tarbiyaviy – tabiatni sevishga o‘rgatish, tabiat ne’matlarini asrab, avaylash lozimligi, isrof qilmaslik, shuningdek kishilar mehnatini hurmat qilish, hayvonlarga ozor bermaslik kabi hislatlarni tarbiyalash,  vatanparvarlik ruhiyatini singdirish. 

d) rivojlantiruvchi – o‘quvchilarning mustaqil fikrlash, o‘z fikrini to‘liq va ravon bayon eta olish, chaqqonlik, zukkolik va bilimdonlik sifatlarini rivojlantirish;

	DARS JARAYONI VA TEXNOLOGIYASI

	ISHNING NOMI
	BAJARILADIGAN ISH MAZMUNI
	METOD
	VAQT

	I  bosqich
Tashkiliy qism
	1. O‘quvchilar bilan salomlashish.

2. Sinfning darsga tayyorgarligini,  sana, kun, davomat aniqlash.
3. O‘quvchilar guruhlarga bo‘lib oliish.
	Savol - javob
	5 daqiqa

	II bosqich

O‘tilgan mavzuni so‘rash va mustahkam-lash 
	1. O‘quvchilardan mavzu so‘rash
2. O‘quvchilarga mavzu yuzasidan savollar berish.
	Muammoli izlanish

Venn diagrammasi 
	10 daqiqa

	III  bosqich

Yangi mavzuni bayoni
	1. Yangi mavzu “Bumerang” texnologiyasi bo‘yicha tushuntirish.


	 “Bumerang” texnologiyasi

	15 daqiqa

	IV  bosqich

Yangi mavzuni mustahkam-lash
	1. Dam olish daqiqasi o‘tkazish.


	“Zanjir” o‘yini 
	10 daqiqa

	V bosqich

Baholash
	1. O‘quvchilarni dars davomida olgan rag‘bat kartochkalari hisoblab, aytish.
2. Kartochkalar yordamida har bir o‘quvchini baholash.
	Tushuntirish
	3 daqiqa

	VI bosqich

Uyga vazifa 
	1. Darslikdan matnni o‘qish va turli nonlarning rasmini chizish.
	Tushuntirish
	2 daqiqa


Darsning borishi

I bosqich. Tashkiliy qism

O‘qituvchi sinfga kirib o‘quvchilar bilan salomlashadi.
 O‘quvchilar:  Assalomu alaykum!
O‘qituvchi: Salom, mening jajji o‘quvchilarim,


        Bilimga chanqoq, o‘g‘il, qizlarim.

O‘quvchilar: Assalomu alaykum. Xush kelibsiz.

O‘qituvchi: Bugun sinfimizda kim navbatchi?

Navbatchi o‘quvchi: Bugun men navbatchiman.




      Ustoz sizga yordamchiman.

Sinfimizda 39 nafar o‘quvchi bor. Darsda hamma qatnashayapti.

O‘qituvchi:  Bolajonlar, darsimiz qiziqarli o‘tishi uchun kichik guruhlarga bo‘linib,  dars davomida bellashamiz.

O‘qituvchi: 
Guruhlarga  bo‘linib,



Do‘stga mehr ilinib,



Fikrlashib olsak oz,



Bo‘lardida  juda soz.

 Quyidagi kartochkalardan tanlang va
 guruhlarga bir nom ostida ajraling:


Guruhlar o‘z guruhlari nomiga ta`rif beradilar:

O‘qituvchi: Juda yaxshi bolajonlar. Bo‘lmasa dars davomida rioya qilish lozim bo‘lgan qoidalarni eslab olsak.

1-o‘quvchi: Vaqtdan to‘g‘ri foydalanish.

2-o‘quvchi: Tirishqoqlik.

3-o‘quvchi: Mohirlik.

4-o‘quvchi: Ahillik.

5-o‘quvchi: Epchillik.

6-o‘quvchi: Komillik.

7-o‘quvchi: O‘zgalar fikrini tinglash.

O‘qituvchi: Guruhlar har bir muvaffaqiyat uchun “rag‘bat kartochkalari” bilan taqdirlanadilar. Musobaqa oxirida qaysi guruhning bali ko‘p, o‘sha guruh g‘olib sanaladi.

II. O‘tilgan mavzuni so‘rash va mustahkamlash
O‘qituvchi:
 O‘tgan darsda qaysi mavzuni o‘rgangan edik? 

O‘quvchi:  Biz  o‘tgan darsda “Yil fasllarining almashinishi” mavzusini o‘tgan edik.

 O‘qituvchi: O‘tgan mavzu yuzasidan kim gapiradi?
 O‘quvchi:  Yer sayyorasi Quyosh atrofida bir marta aylanib chiqiqshi uchun 365 sutka va 6 soat vaqt ketadi.


  O‘quvchi:   Bir yil 365 sutka va 6 soat bo‘lgani uchun ketma-ket uch yilni 365 sutkadan deb, to‘rtinchi yilni esa 366 sutka deb ataladi. Masalan 2009-, 2010- va 2011-yillar 365 sutkadan, 2012 yil 366 sutkadan iborat. 365 sutkali yilda fevral oyi 28 kundan, 366 sutkali yilda esa fevral 29 kundan iborat bo‘ladi.

   O‘quvchi:  “Yer shari Quyosh atrofida bir tomonga og‘gan holda aylanadi. Yer sharining Quyosh atrofini 1 yil davomida aylanib chiqishdagi 4 holatni ko‘rib chiqaylik. 
1-holat. Quyosh nurlari Yer shari ekvatorining pastki qismini ko‘proq yoritadi. Bu holat qish fasliga to‘g‘ri keladi. Quyosh nurlari Yer sharining ekvatordan yuqoridagi joylarda, masalan, bizning  o‘lkamizga kam tushgani uchun kunlar sovuq bo‘ladi.

2-holat. Quyosh nurlari ekvatorning yuqori va past qismini birday yoritadi. Bu holat bahor fasliga to‘g‘ri keladi. 

3-holat.  Quyosh nurlari ekvatorning yuqori qismini ko‘proq yoritadi. Bu holat yoz fasliga to‘g‘ri keladi. Ekvatordan yuqoridagi joylarda issiq bo‘ladi.

4-holat.  Quyosh nurlari ekvatorning yuqori va past qismini birday yoritadi. Bu kuz fasliga to‘g‘ri keladi. 
O‘quvchi:  

                  O‘qituvchi:
 “Tezkor savol -javob” 
1) Sutka deb nimaga aytiladi?

2) Kun va tun  qay tarzda almashinadi?

3) Yil deb nimaga aytiladi?

4) Yil fasllari     qay tarzda almashinadi?

5) Agar Yerning  aylanish o‘qi bir tomonga og‘gan holatda bo‘lmaganda nima bo‘lar edi?            

O‘qituvchi: Ofarin, o‘tgan mavzuni juda yaxshi tushunib olibsiz. Guruhlarga rag‘bat kartochkalari tarqatiladi.

III. Yangi mavzu bayoni:

O‘qituvchi: Bugungi darsda “Ufq va uning asosiy tomonlari” mavzusini o‘rganamiz.

                      O‘qituvchi: Bugungi mavzuni “Bumerang” texnologiyasi asosida o‘rganamiz. Oldindan tayyorlab kelgan tarqatmalarni tarqatib beradi. Vaqt belgilab, oltin qoidalarga amal qilish eslatiladi.

Vatanparvarlar” guruhi

Ochiq va tekis joyga chiqib, tevarak-atrofga qarasak, Yer yuzining aylana chiziq bilan chegaralangan qismini ko‘ramiz. Ana shu qismni doiraga o‘xshatish mumkin. 

    Ufqni aylana shaklidagi ufq chizig‘i chegaralab turadi.Yer shar shaklida bo‘lgani uchun ham ufq chizig‘ining uzoqligi chegaralangan. Ochiq va tekis joyda bizga 4 km uzoqlikkacha bo‘lgan joylar ko‘rinadi. 

           Ufqning 4 ta asosiy tomoni bor. Quyosh chaqadigan tomon – sharq, Quyosh botadigan tomon – g‘arb. Ufqning boshqa tomonlarini aniqlash uchun qo‘llaringizni shunday yozingki, o‘ng qo‘lingiz sharq tomonni, chap qo‘lingiz g‘arb tomonni ko‘rsatsin. Bunday holatda siz qarab turgan tomon – shimol, orqa tomon – janub bo‘ladi. 




“Ona Yer” guruhi
1-holat. Ufq tomonlarini qisqacha quyidagicha belgilash qabul qilingan: sharq- Shq, g‘arb – G‘, shimol – Sh, janub – J.

 Qadimda odamlar uzoq safarga piyoda, otda yoki tuyada yo‘lga chiqar edilar. Bepoyon cho‘lda ketayotgan karvon uchun ham, kemalarda uzoq safarga chiqqan dengizchilar uchun ham ufq tomonlarini bilish muhim bo‘lgan. U davrda ufq tomonlarini ko‘rsatib beruvchi asbob bo‘lmagan. Odamlar tunda osmon gumbazida yulduzlarning bir-biriga nisbatan joylashishiga qarab ufq tomonlarini aniqlaganlar. 

Ufq tomonlarini mahalliy belgilarga qarab ham aniqlasa bo‘ladi. Masalan, daraxtlarning janubga qaragan shoxlari qalin, shimolga qaragan tamonlarida esa              

shoxlar siyrak bo‘ladi. 




                           “Tabiatsevarlar”guruhi

Kesilgan daraxt to‘nkasiga qarab ham ufq tomonlarini aniqlash mumkin. To‘nkaning kesilgan joyidagi halqalar orasi uzoq bo‘lgan qismi janub tomonga, halqalari zich joylashgan qismi esa shimol tomonga to‘g‘ri keladi.

Ufq tomonlarini aniqlash uchun maxsus asbob – kompas ixtiro qilingan.

Kompas ixtiro qilingandan keyin safarga chiqqan odamlar unga qarab, yo‘lma-yo‘l ufq tomonlarini bilib borgan.

Kompasdan foydalanish uchun uni stol ustiga yoki kaftga qo‘yib, murvati tortiladi. Bunda kompas ko‘rsatkichlari biroz tebranib, ufqning ikki tomoniga yo‘nalib qoladi. Havorang ko‘rsatkichi shimolni, qizil ranglisi esa janubni ko‘rsatadi. 

Kompas qutichasini burab, shimol (Sh) belgisi qo‘yilgan joyi havorangli ko‘rsatkichga to‘g‘rilab qo‘yiladi. Shunda ufqning boshqa tomonlari ham ma`lum bo‘ladi. Kompas gardishida ufqning sharq (Shq), janub (J) va g‘arb (G‘) tomonlari ham yozib qo‘yilgan.

Dam olish daqiqasi.
 Derazamni ochaman,

 Toza havo kirsin deb.

 Fizkultura qilaman,

Tanam kuchga to‘lsin deb
 IV. Yangi mavzuni mustahkamlash:

1) Ufq  deb nimaga aytiladi?

2) Daraxt shoxlari va kesilgan daraxt tunkasi yordamida ufq tomonlari qanday topiladi?

3) Kompas deb qanday asbobga aytiladi? Uning yordamida ufq tomonlari qanday aniqlanadi?

     
[image: image10.emf]“Zanjir” interfaol o`yini.

      V. Baholash.
Guruhlarning to‘plagan “rag‘bat kartochkalar”i tekshirilib, g‘olib guruh aniqlanadi va rag‘batlantiriladi.

IV. Uyga vazifa.

Mana aziz bolajonlar, bugungi darsimizda biz siz bilan birgalikda ufq tomonlari, uni aniqlash usullari  haqida bilib oldik . Matnni o‘qib, o‘rganib keling.

XULOSA

O‘quvchilarga tabiatni qo‘riqlash, o‘simliklarni ko‘paytirish, qushlarni, hayvonlarni parvarish qilish, tabiat boyliklariga ehtiyotkorona munosabatda bo‘lish haqida uqtirar ekanmiz, hadis ilmida tabiatni asrab-avaylash haqida “Bir tup daraxt kessang, o‘n tup nihol ek” deb aytilganini, O‘zbekiston Respublikasi Konstitutsiyasining 50-moddasida “Fuqarolar atrof-muhitga ehtiyotkorona munosabatda bo‘lishga majburdirlar” deb  ta`kidlaganligini eslatish lozim.

Inson tabiatning rivojlanish qonuniyatlarini, jonli va jonsiz tabiat o‘rtasidagi o‘zaro bog`lanishlarni bilib olsagina, uning boyliklaridan to‘g`ri foydalana oladi. Tabiat boyliklarini qo‘riqlash har bir insonning muqaddas burchidir. Tabiatshunoslik darslarining maqsadi ana shu aqidani o‘quvchilarga to‘g`ri singdira olishdir.

Xulosa qilib aytganda tabiatshunoslik darslarida interfaol usullardan foydalanish o‘quvchilarni darsga qiziqishlarini oshirish bilan birga, bugungi kunning eng dolzarb muammosi bo‘lgan tabiatga ongli munosabatda bo‘lish kabi muammolarni ham hal bo‘lishiga yordam berdi. 

Sharq, g`arb, shimol va janub – ufqning asosiy tomonlari deb ataladi





Janub





G`arb





Sharq 





Shimol





Ochiq va tekis joyda doira shaklida ko`rinadigan Yer yuziniong qismi ufq deb ataladi





Yer sharining  Quyosh atrofida bir tomonga og‘gan holatda aylanishidan 


yil fasllari hosil bo‘ladi.








Yer sharining Quyosh atrofida bir marta aylanib chiqishi uchun ketadigan vaqt yil deb ataladi








II guruh  “Tabiatsevarlar”








I guruh 


“Vatanparvarlar”








III guruh  


“Ona Yer”








6. Doiralarni kesishuvchi joyida, ikki-uch joyida doiralar uchun umumiy bo‘lgan, ma’lumotlar ro‘yxatini tuzadilar.














      4. O‘zlarining diagrammalarini taqqoslaydilar va to‘ldiradilar.


        5. Taqdimot qiladilar.








Venn diagrammasi tuzish qoidasi bilan tanishadilar.


2. Kichik guruhlarda Venn diagrammasini tuzadilar. 


3. Kesishmaydigan joylarni (x) to‘ldiradilar.


























VENN DIAGRAMMASI


2-3 jihatlarni hamda umumiy tomonlarini solishtirish, taqqoslash yoki qarama-qarshi qo‘yish uchun qo‘llaniladi.Tizimli


fikrlash, solishtirish, taqqoslash, tahlil qilish. ko‘nikmalarini rivojlantiradi.

“Tushunchalar tahlili” metodi.

		Tushuncha 		Mazmuni 

		Sayyora 		

		Yo`ldosh 		

“Tushunchalar tahlili” metodi.

Tushuncha Mazmunt

